
Hiztegien arabera, metamorfosia “gauza baten izaera aldatu eta beste bat
bilakatzea” da1. Hori gertatu ote da Bitoriano Gandiagak, 1968ko Lekeitioko
lehiaketan, Txakolinaren Ospatzea izenburuaz, aurkeztu zuen eta 1974an, Hiru
gizon bakarka izenburuaz, argitaratuta agertu zen poema liburuarekin? Baietz
uste dut. Are eta zehazkiago ere. Ez dut uste Lekeitioko testua poema liburu bat
dela esan dezakegunik, olerki multzo bat besterik ez. Gandiagari esatea gustatu
zitzaion bezala: olerki-ontzi bat. Hiru gizon bakarka, haatik, poema liburu
dugu, bete-betea, trinkoa, ordenatua, progresiboa, non arazo latz bat aurkeztu,
desbiribilkatu eta apoteosi batean bukatu egiten baitu. Poema liburua ez izatetik
poema liburua izatera. Prozesu horri jarraitzea eta prozesu horren eragileen lana
markatzea da lan honen helburua; edo, bestetara esateko, olerki solte batzuk
nola bilakatu ziren poema liburu. Ez edozein poema liburu, gainera, XX.
mendeko euskal poema libururik ederrenetarikoa baizik. 

Harrigarria da olerkiak idazteko erraztasun handia (dena da erlatiboa2)
izaten zuen Bitoriano Gandiagari zenbat kostatzen zitzaion liburu batean

1 Lur Hiztegi Entzikopedikoa.
2 ARRUTI, D., Argia. 01.06.10, 41. or.: “Gandik idazten zuen dena landuta zegoen, pape-

rera pasa aurretik barruan ongi landuta baitzeukan”. GANDIAGA, B., "Poesia ederra izan eta
atsegin eragin behar du", Argia, 77.11.30, 25. or.: "beharbada izaten pixka bat perfekzionista ere
naize la ko”. "Elorri. (Egilearekin izketan)", Jakin, 16, 1964, 70. or.: "Lantze ta ontze kontu ori
ez det beingoan bukatzekoa izan. Askotan aztertu ditut, askotan desegin, askotan berriztatu.
Nere iritziekin sekula ez naiz lasai egon. Sarri galdetu diet lagunei berena. Bai zenbait gizon
argiri ere (Aita Karmelo Iturria, Aita Kandido Zubizarreta, Aita Ormaetxebarria). Baña, batez
ere, honako bi hauek: Don Manuel Lekuona eta Aita Astigarraga”.



argitaratzeko olerkiak aukeratu eta sailkatzea3. Hautaketa eta sailkapen lan
hori ez egitearren, ez zuen, agian, Bitoriano Gandiagak, inoiz, olerki libururik
argitaratuko: “Nik ez daukat liburuak idazteko amorru handirik. Irteten bada,
ongi. Poemak pilatzen baditut, ongi. Bestela, ez argitara tu eta kitto. Neuk
baneki zergatik nagoen isilik hainbeste denboran!”4.

Gandiagaren lehen olerki liburua den Elorriko poemak Joxe Azurmendik
“bakandu, sailkatu eta sortatu zituen”, Hiru gizon bakarkakoak Mikel Lasak
“bahetu eta zatikatu” zituen eta Pello Zabaletak "multzotxoka ipini eta orde-
nu bat eman”, Ahotsik behartu gabe “Dionisio Arrutiren ardurari esker argi-
taratu zen” eta Poema argitabageak Paulo Agirrebaltzategik, Patxi Ezkiagak,
Inaki Sarriugartek eta laurok bahetu, zatikatu, multzoka ipini eta liburukien
izenburuak asmatu genituen5. Hala eta guztiz ere, ohiko metamorfosi hori
Bitoriano Gandiagaren beste olerki liburuetan baino askoz zabalago eta
sakonago izan ei zen Hiru gizon bakarka liburuan: “Hiru gizon bakarka
besteak baino askoz gehiago landu zuen. Nik uste hiru-lau aldiz kopiatu
genuela. Denbora galdu alde, berriz, behin bakarrik”6.

Hiru gizon bakarka poema liburura ohituta ez dagoena nahas ez dadin,
artikulu honetan erabiliko ditudan bai liburuaren, bai kapituluen izenburuak
argitu nahi ditut, aurrera jo baino lehen.

Testu mekanografiatua

Hiru gizon bakarka (5. olerki)
Txakolinaren Ospatzea
• Lehenengo + Bigarren + Hirugarren zatia
• 1... 126 olerki: Giroa, Jatortasunaz, Euskera, Zoritxarra, Arrailak,

Arrazoia, Gerorantz, Txakolina, Ezina, Txoriak, Ibaia, Horma, Alegia.
• Bai: ikusten dut. Ala itsu nagoala uste al duzu?.

3 GANDIAGA, B., “Nere obraz”, Hegats, 4, 1991, ekaina, 215. or.: “Elorri ez zen izan
liburu bat egitea: poematxoak elkarren ondoan segidan jarrita daude 8 ataletan, elkarren
arteko korapilago nabariago gabe. Hiru gizon bakarka, nahiz eta ez liburu bezala kontzebi -
tua egon, kondizioek berek batasun batekin sorrerazi dute: kondizio horiek, Oteitzarekiko
harreman hori eta momentu hartan Euskal Herria bizitzen ari zen bizitza-eztanda espresa-
tu nahia da, besteak beste":

4 GANDIAGA, B., “Poesia ederra izan eta atsegin eragin behar du”, Argia, 1997ko aza-
roaren 30a, 24. or. 

5 Paulo Agirrebaltzategiren ahorik hartu dut Adio poemategia, olerkiaren heriotzaren
ondoren argitaratua zen lehen poemategia, Gandiagak berak hautatu eta anatolatu zuela.
Salburespen horrek erregela berresten du.

6 ARRUTI, D.,   “Nire isiltasun hau hitzetan jarriko dut”, Argia. 01.06.10, 42. or.



Inprentako testua = Hiru gizon bakarka

Txakolinaren Ospakuntza 1 
Txakolinaren Ospakuntza 2
Hiru gizonak bakarka
Alegiak eta beste
Korupekoak
Hamaseiharrieta
Artaso-ko salmuak

1. HIRU GIZON BAKARKAREN METAMORFOSIAREN KRONOLO-
GIA

Asko ez badira ere, baditugu nahiko datu jakiteko testu mekanografiatua
nola aldatu zen inprentako testu bilakatzeko bidean. Hasieran, hots, “1967-tik
69ra bitartean”, ez zen libururik izan, olerki multzo bat baizik: “Hiru gizon
bakarka ez (zen) liburu bezala kontzebi tua egon”. “Ez dut uste (Bitoriano
Gandiagak) aurrena liburu bat ideatu eta gero hura zatika egiten joaten zenik.
Alderantziz, zatiak egin, bildu, eta horra liburu bat. Baina hori ere ez da guz-
tiz egia. Asmo orokorra, interes alorra –tematika bat bezala edo- hasieratik
izaten zuen aurrean, Baina holakoak beti zerabiltzan bat baino gehiago buru-
an, eta, gero, gehienetan arrazoi nahiko zirkunstantzialengatik, proiektu
batean biltzen ziren asmo diferenteak, besteak sakrifikatuak gelditzen ziren”7.

Halako batean, hots, 1973. urtean, Euskaltzaindiak “Eusebio M.ª Azkue
olerki saria” antolatu zuen, eta Bitoriano Gandiagak, bost edo urte zirela,
idaztiak zituen olerkiren batzuk bildu eta Euskaltzaindian aurkeztu egin
zituen (erregistro data, 81.11.26!). 1973ko abenduaren 11n, Eusebio M.ª
Azkueren heriotzaren 100. urtemugaren oroimenez, Lekeition egindako bile -
ran, Euskaltzaindiak Bitoriano Gandiagari eman zion lehiaketa horren lehen
saria eta aipamenezko sari bana X. Letek eta A. Urretavizcayak eskuratu
zuten. Handik urtebetera edo (1974an), poema liburua argitaratua izan zen
Bilboko Gero argitaletxean, Hiru gizon bakarka izenburuaz. Distribuzioa
hasi baino lehen, norbaitek, liburu hori dela eta, Bitoriano Gandiaga salatu
zuen “de hacer política”. “De qué política es el árbol? erantzun zion Bitoriano
Gandiagak epaileari – Yo soy un árbol... a este árbol se le va negando la tierra.
Se le va negando el aire. Se le va negando el cielo. Se la va matando. Y entonces
este árbol cruje. Eso es todo”. Dena den, urtebete edo egon behar izan zuen

7 GANDIAGA, B., “Nere obraz”, Hegats, 4. zk., ekaina, 1991, 215.or. eta AZUR-
MENDI, J.,  “Autorearekin solasean”, 01.12.04.



liburuak banandu ezinean. “Halaz guztiz urtea baino lehen poema liburua
agortu zen, kantari guztiek kantatu zuten hemengo fruituetatik”8.

Esan berri dudanez, Bitoriano Gandiagak Lekeition aurkeztu zuen testu
mekanografiatuak hiru zati ei zituen: sarreratxo bat (5 olerki), olerki multzo
handi bat  (130 olerki bainoago) eta epilogoaren antzeko olerki luze bat.
Sarreratxoak “Hiru gizon bakarka” zeukan izenburutzat, olerki multzo
handi horrek “Txakolinaren Ospatzea”, eta epilogo antzeko olerki luzeak:
“Bai: ikusten dut. Ala itsu nagoala uste al duzu?”. Argi dago testu nagusia
“Txakolinaren Ospatzea” zela. Nagusia eta seguru asko (makina letra lekuko)
zaharrena ere bai. Poema liburuaren izenburuak, beraz, Txakolinaren
ospatzea izan beharko omen zuen. Idazleak berak interpretazio horretara
makurtzen bide zen, Lekeitioko lehiaketarako aurkeztu zuen testuaren iku -
rritzat “Egarri” idatzi baitzuen gutun-azalean, “Txakolinaren Ospatzea”ri
erreferentzia zuzena egiten duena eta ez “Hiru gizon bakarka”ri. Hala ere,
soilik sarreratxoari zegokion Hiru gizon bakarka izenburua testu osoaren
lehen orrialdean agertzen zen (sarreratxoari zegokion orrialdean, alegia) eta
(hori dela eta?) testu osoaren izenburutzat hartua izan zen inprentako argi-
talpenean. Baina ordurako beste aldaketa asko sartuak izanak ziren testu
mekanografian, Hiru gizon bakarka izenburua berma omen zezaketenak. 

2. METAMORFOSIAREN ERAGILEAK

Aldaketa horretan parte hartu zituztenen izen-abizenak ezagunak ditugu:
lehena, testuaren autorea, materia prima jarri zuena eta zerbait (zenbat?) gehi-
ago ere bai; bigarrena, Mikel Lasa: "Mikel Lasa ere ezagutu nuen eta hari utzi
nizkion paperak, eta hark bahetu eta zatikatu zizkidan, baita hitzaurre
androso batez apaindu ere"9; hirugarrena, Pello Zabaleta: “Multzotxoka ipini

8 AZURMENDI, J., “Epilogoa”, in Hiru gizon bakarka, Elkar, Donostia, 1991, 185-
-214. orr. 

9 GANDIAGA, B., Hegats, o. cit., 214. or. AZURMENDI, J., o. cit., 208-209. orr.:
"Hautalana Mikel Lasarekin egin nuen. Nik paperak bete eta bete egiten nituen, Oteitzari
eramateko, egunean egunekoa, eta hor konpon. Oteizak bere lantegian gorde eta pilatu egin
zituen. Gero, argitaratu egin behar zirela eta, denak ikusi beharra zegoen berriro eta batzuk
hautatu. Ez diot inoiz nahikoa eskertu baina arratsalde bat berarekin egin nuen. Zuk badaki -
zu Mikel Lasa kritikoa dela, kritiko ona dela, falta zaizkigun kritiko literario horietakoa
baino, kritiko literatoa. Kriterio oso onekoa eta informazio onarekin. Nik nahiago nuke
gehiago egingo balu publikoan. Hark nire basotxoa bakandu egin zidan. Poema batzuk bota
egin zizkidan, ikusten zuelako errepikapenak zirela, edo adierazita zeudela lehen, edo ez
zutela ezer esaten. Bakantze-lana berak egin zuen".



eta ordenu bat ematen, Pello Zabaletak ere lagundu zidan. Eta Ozpakizunetan
asko lagundu zidan”10. Hiru horiei beste bi erantsiko nizkieke: 1.a, B.
Gandiagaren lanik gehienetan finkotzat jo dezakegun Dionisio Urruti:
“Idatzi, idazten ditut paper puntak, baina ez naiz gauza garbira aldatzeko.
Garai batean Dionisio Arrutik lagundu zidan horretan. Bazekien nire jok-
abidea eta aldi bakoitzean izkiro-miriorik eskatzen zidan. Garbian jartzen
zuen eta...”11; eta 2.a, 1968an, Arantzazun  “A sako sartu zen” Jorge Oteiza,
betiko isilean jarraitzeko asmoa zuen Bitoriano Gandiagari olerkiak idatzi eta
argitaratzeko ekin eta ekin ibiltzen zitzaiona: “Idatzi egin behar nuela eta
idatzi egin behar nuela. Eta horrela atera zen Hiru gizon bakarka”12.

Baina zehatzagotu behar ditut arestiko datu horiek. Artikulu hau idatzi
beharrean, harremanetan jarri nintzen Mikel Lasarekin eta Pello
Zabaletarekin, Bitoriano Gandiagari eman zioten laguntza zertan gauzatu zen
neurtzeko. Lasak laster erantzun zidan telefonoz. Ez zen ondo gogoratzen,
baina uste zuen bera izan zela poemak bahetu eta zatikatu, hots, olerkiak hau-
tatu, atalburuka banandu eta ordenatu zituena. ‘Eta atalburuen izenburuak?’
ekin nion: ‘Seguru asko nik neuk ere asmatu nituen’, erantzun zidan Lasak.
Pello Zabaletak ez zidan ezer erantzun, baina aurreko paragrafoaren arabera,
Zabaletaren lana Txakolinaren Ospakuntza 1 eta 2an gauzatu zen, nagusiki
bederen, bakarrik ez bazen. 

Atal bi horietan (Hiru gizonak bakarka delako atalean ere?) pilatzen dira
testu zaharrari erantsitako aldaketarik nabarmenenak. Oteizak jo eta ke ekiten
zion Bitoriano Gandiagari pastoralak idatz zitzan. Bitorianok ez zuen bere
burua horretarako prest ikusten, baina, hala eta guztiz, zerbait egin beharko
Oteizaren behin eta berrizko jotze horretatik libre geratzeko, eta
Txakolinaren Ospatzea-ko solte idatziriko zenbait olerki antzerki laburrera
moldatzea erabaki zuen: "Estos últimos años he andado un poco como huyen-
do de ti. Tú me pedías que escribiese pastorales y yo, por una parte, porque no
me siento atraído por la poesía dramática, hice dos pequeños ensayos en el
libro "Hiru gizon bakarka", y, por otra parte, porque ya llevo muchos años
sufriendo un cáncer de vejiga, no me sentía con arrestos para adentrarme en el
estudio de los diversos sujetos posibles de ser tratados en el hermoso género

10 AZURMENDI, J., “Epilogoa”, o. cit., 208. or.
11 “Hark osatzen zidan liburua. Oraingoan ere aurretik mekanografiatuta zegoena irten-

go da”. 25. or. “(Dionisio Arruti) argia eta azkarra da. Dioni izan dut idaztera ekarri nauen
azken urteotako zirikatzaile bakarretakoa”. 

12 GANDIAGA, B., “Bitoriano Gandiaga. Ama hizkuntzaren seme kezkatia”, Punto y
Hora de Euskalherria, 423. zk., (1986). “Nere obraz”, o. cit., 214. or.. “Oteizak berak adie-
razi zidan pastoral txikien moduan era nintzakeela zenbait poema, eta antzezpen gisako bi
osatu nituen Pello Zabaletaren laguntzaz”. 



de las pastorales"13. Lan horretarako Pello Zabaletaren laguntza  erabakiorra
izan ei zitzaion Bitorianori.

Zein izan zen Gandiagaren papera testuaren metamorfosi horretan? Ez
dut uste ikusle pasibo hutsa izan zenik. Aldaketak garrantzi handikoak izan
ziren, autoreak protagonismo handia ez bereganatzeko. Ikus ditzagun
zehazkiago.

3. METAMORFOSIAREN ALDAKETAK

Txakolinaren Ospatzea-ri gaineratu zitzaizkion aldaketak honako lerro
hauetan bil ditzakegu:

3.1. Testua arindu eta homogeneizatu
3.2. Testua berrantolatu
3.2. 3.2.1. Olerkien hurrenkera aldatu
3.2. 3.2.2. Atal zaharren izenburuak desagertarazi, atal berriak sortu eta

atal horiei izenburua jarri
3.2. 3.2.3. Herri abestiak sartu
3.3. Testuaren berrantolaketa (sintaxi) horretan, testuaren interpretazio

(semantika) ardatz berria sortu.

3.1. Testua arindu eta homogeneizatu 

Ez da erraza, ez testu mekanografiatuan, ezta inprentakoan ere, irizpide
homogeneo baten araberako olerkien zenbaketa zehatza burutzea.
Txakolinaren ospatzean olerki solte modura agertzen ziren poema batzuk,
osorik zein partzialki, antzerki modurako testuetan, bateratuak agertzen zaiz-
kigu Hiru gizon bakarka liburuan, Txakolinaren ospakuntza 1 eta 2an eta
Hiru gizonak bakarka atalburuetan batik bat. Testu mekanografiatuan ager -
tzen ez ziren poema batzuk, inprentako edizioan agertzen dira lehenengoz,
bai olerki solte gisara, bai antzerki antzerako testuetan: “Bazen Xherrian
Xgizona”, 34-39. or., Artasoko Salmuetako laugarrenetik aurrerakoak, 179.-
189. or. eta abar. Zelan zenbatu batzuk eta besteak? Dena den, olerkiak, gutxi
gora behera, zehazteko orduan, Bitoriano Gandiagak Txakolinaren ospatzea-
rako prestatu zuen aurkibidean, kurtsibaz azpimarratu ditut inprentako tes-
tuan agertu ez ziren olerkiak (Ikus Eranskinak: 2). Horrelaxe, arazoak sortzen

dituzten kasu gutxi salbu, nahiko argi geratzen da nola ‘antolatzaileek’ orraz-
tu zuten testu mekanografiatua inprentako moldetan agertu baino lehen.
Erkaketa horren ondorioz hauxe esan dezakegu: Testu mekanografiatutik
inprentako testuetara, paperontzian, gutxi gorabehera, poemen %40 geratu
zela.

M. Lasari zor ei zaion inausketa zorrotz horren ondoren, ezin dezakegu
esan testuak mami handirik galdu duenik. Alderantziz. Testua trinkoago
bihurtu zaigu, mamitsuago. Errepikaketa asko kendu dira, arreta guneak
markatuago geratzen zaizkigu, eta testu osoa askoz homogeneizatuago ere bai.
“Zuk badakizu Mikel Lasa kritikoa dela, kritiko ona dela, falta zaizkigun kri-
tiko literario horietakoa baino, kritiko literatoa. Kriterio oso onekoa eta infor-
mazio onarekin. Nik nahiago nuke gehiago egingo balu publikoan. Hark nire
basotxoa bakandu egin zidan. Poema batzuk bota egin zizkidan, ikusten zue-
lako errepikapenak zirela, edo adierazita zeudela lehen, edo ez zutela ezer
esaten. Bakantze-lana berak egin zuen"14.

3.2. Testua berrantolatu

3.2.1. Olerkien hurrenkera aldatu

Arestian azpimarraturiko inausketaz gain, liburuaren antolatzaileek oler-
kiren batzuk leku batetik bestera eraman zituzten. Txakolinaren Ospakuntza
1ean eta 2an, batik bat, baita Hiru gizonak bakarka eta Alegiak eta beste atal-
buruetan ere. 

Lehendabiziko atal bietan, hots, Txakolinaren Ospakuntza 1ean eta 2an
(Hiru gizonak bakarkan ere?), aldaketen arrazoia testua pastoral modura
bideratu nahia izan ei zen, horretarako olerkariak eta laguntzaileek (lagunt-
zaileak? P. Zabaletak bakarrik?) pertsonaiak: BAT-GIZONA, BI-GIZONA,
HIRU-GIZONA, GIROA-ARAZLEA, DEIEMAILEA, TXAKOLIN-
MAIXUA, DENAK EDO HERRIA sortu eta testuan sartu behar izan zituz-
ten, baita pertsonaia horiek burutu beharko ekintzak ere: txurrutak, tinbal
kolpeak, isil-uneak, eszenak edo zatiak. Alegiak eta beste atalak, ostera, izen-
buruak adierazten digunez, ‘saski-naski’ funtzioa betetzen du eta hortxe bil-
duak ziren, beste lekuetan sartzen ez ziren Txakolinaren Ospatzea-ko poema
adierazgarriren batzuk, beste atalburuetan, homogenoagoak izateagatik, leku-
rik ez zutenak.

Geroago atalez atal aztertuko dudan arren, gera bedi esanda, olerkien
biltze eta berrantolatze edo sintaxi berri horretan, testuaren koherentzia gau-

zatzen ari dela, baita testuaren esanahi edo semantika berria ere, ez baitio ber-
din, esaterako, euskal lurraren sortzearen mitoaz jardutea, itobeharrean dago-
en gizarte batean (horrelaxe Txakolinaren Ospatzea-n, 93-97 olerki zenbakie-
tan) ala gizarte sortu berri baten atarian (horrelaxe Hiru gizon bakarka ber -
tsioan): “ikus berpiztea egia dela” (161. or.), bertsoek eurek oihartzun ezber-
dina daukate bertsio batean zein bestean, garrantzi handikoa dena olerki adie-
razian.    

3.2.2. Atal zaharrak desagerrarazi, atal berriak sortu eta atal berrioi izenbu-
rua jarri

Testu mekanografiatuko hiru zatiak guztiz independienteak izan ei ziren:
1.a, Sarreratxoa, “Hiru gizon bakarka” izenburupean,  2.a, Testuaren corpus
nagusia: “Txakolinaren Ospatzea”, eta 3.a, Epilogoa: “Bai: ikusten dut”.
Sarreratxoan (ikus, 1. Eranskina) ez dago atal zehatzik; ezer egotekotan, mul -
tzo batean bildutako bost poema autonomo: a) GIZON BAT, BESTE
GIZON BAT HIRUGARREN GIZON BAT, eta b) “Txakolinaren
Ospatzea-ko” olerkien zerrenda luzea, Gandiagak burututiko iruzkin labur
banarekin lagunduta. “Epilogoa” edo poesia inprekazio luze bakarra (profezia
deitzen dio Paulo Agirrezabaltegik) izenbururik gabeko zazpi zatitan banatu-
ta dago (I, II...VII). Testu mekanografiatuan, atalka edo kapituluka banatuta
agertzen den zati bakarra “Txakolinaren Ospatzea” da (guztira 126 olerki eta
gehiago, olerkiren batzuk ez baitaude zenbatuak):  GIROA (olerki 1-7),
JATOTASUNAZ (8-12), EUSKARA (13-24), ZORITXARRA (25-37),
ARRAILAK (38-50), ARRAZOIA (51-56), GERORANTZ (57-64), TXA-
KOLINA (65-73), EZINA (73-83), TXORIAK (84-91) IBAIA (92-99),
HORMA (100-113), ALEGIA (114-126).

Oso zaila da atal horiek guztiok interpretazio ardatz baten inguruan
txirikordatzea. Arrazoi du J. Azurmendik Gandiagaren ahoan esaldi hau jarri
duenean: “Hiru gizon bakarka, nahiz eta ez liburu bezala kontzebi tua egon,
kondizioek berek batasun batekin sorrerazi dute: kondizio horiek,
Oteitzarekiko harreman hori eta momentu hartan Euskal Herria bizitzen ari
zen bizitza-eztanda espresatu nahia da, besteak beste"15.

Atalak kendu, sortu eta izendatze berri horretan nabarmentzen da
gehienik Gandiagak, Hiru gizon bakarka liburua antolatzerakoan, izan zitue-
nen laguntzaileen eskua, inprentako argitalpenean nabariak baitira
Txakolinaren Ospatzeako olerkien banaketa berria. Ohar bedi irakurlea

Txakolinaren Ospatzeako olerkiez bakarrik aritzen naizela, “Sarreratxo”
olerkiak ia guztiz desagertu baitziren inprentako testuan, baita “Epilogo”ko
poema luzea ere.

Mikel Lasari zor ei zaion olerkien banaketa berriak honelaxe utzi digu
Hiru gizon bakarka liburuaren atalak: “Txakolinaren Ospakuntza 1”:
LEHENENGO ZATIA, BIGARREN ZATIA, HIRUGARREN ZATIA,
“Txakolinaren Ospakuntza 2”: I, II. III, “Hiru gizonak bakarka”, “Alegiak
eta beste”, “Korupekoak”, “Hamaseiharrieta”, “Artaso-ko salmuak”. 

Eta hala ere, aurreko perpausean esana ez ei da egia osoa, Txakolinaren
ospakuntza 1an eta 2an Pello Zabaletaren eskua nabarmena baita. Besterik
ezean, honako sekuentzia hau proposatzen ausartuko nintzen: lehen anto-
lakuntza Mikel Lasak burutu omen zuen (Gandiaga alboan zegoelarik?) , eta,
gutxi gorabehera, sei ataletan banatu zituen testu mekanografiatutik hautatu-
tako olerkiak: “Txakolinaren ospatzea”, “Hiru gizonak bakarka”, “Alegiak
eta beste”, “Korupekoak”, Hamaseiharrieta”, “Artaso-ko salmuak”.
Hautaketa eta banaketa horiek egin eta gero, Gandiagak Oteizaren presioei
amore eman eta “Txakolinaren ospatzea” pastoral modura moldatzea erabaki
zuen, eta orduan konturatu zen “Txakolinaren Ospatzea”  atal batean bildu
beharrean, hobe zela atal bitan banatzea. Eta halaxe egin. Lan horretan, guztiz
erabakiorra izan zitzaion Gandiagari Pello Zabaletaren laguntza. Prozesua
alderantziz gerta zitekeen (lehendabiziko lana Zabaleterena izatea, eta biga -
rrena Lasarena), baina, horretan ere, faktoreen ordenak emaitza aldatzen ez
duelakoan nago.  

Dena dela, argi dagoena zera da: atalen banaketa berriak ez duela zerikusi
handirik Txakolinaren Ospatzeakoarekin. Ba ote gaude, beraz, liburu berri
baten aurrean? Baiezkoan nauzue. Bada, orduan, nor da Hiru gizon bakarka
delako liburu berriaren autorea? Bitoriano Gandiaga ala Gandiagaz, Lasaz eta
Zabaletaz osaturiko triunbiratua? Badakit galdera hori guztiz probokatzailea
dena, baina ez arrazoirik gabekoa, zeren banaketa berriari atalen izenburu
berriak jarraikitzen baitzaizkio eta horrek testuaren interpretazio berri batera
garamatza, aldaketa lodiak direnak olerki testu batean.

3.2.3. Herri abestiak sartu

Inausketa eta berrantolaketa berrioi esker sortzen ari den testuaren inter-
pretazio berriari buruz aritu aurretik, Txakolinaren ospatzeatik  Hiru gizon
bakarka testura aldaketa edo gehiketa berri bat markatu behar dudala uste
dut: hots, euskal herri kantuena. Izan ere, antzerki moldeetara aldatze horre-
tan, Txakolinaren Ospakuntza 1en eta 2ren antolatzaileek euskal herri abesti
bi sartu zituzten testuan, atal honetako poema osoaren ardatz bihurtzen dire-
nak: “Txakolin, txakolin, / txakolinak on egin. / Guztiok edaigun alkarrekin”

delakoa eta “Matsaren orpotik dator / mama goxua, mama goxua...” delakoa,
osoki ala partzialki, hamabi bider edo errepikatzen direnak bata eta bestea,
hogeita lau, beraz, guztira, testu nahiko labur batean.

Herri abesti horiek testuan barruratzea ez da funtsik gabekoa, beraien
bidez idazleak a) olerkia ikuskari orokor bilakarazten du (musika, dantza,
abestiak...),  errepresentazioa herri jai bihurtzen, b) irakurleak, hots, euskal
herrikoak eta errepresentazioan sartzen gaitu: errepresentazioa historia
bihurtzen da16, eta, batez ere,  c) testuaren mezua idazlearena bakarrik ez dela
azpimarratzen digu, Euskal Herri osoarena baizik, hots, herri baten esperi-
entzia zein jakituria, zeinen bidez, antzerkiaren (Euskal Herriaren) protago-
nista herria dela (gu geu garela)  eta errebindikazioa herri osoaren dela
markatzen baitigu.  

3.3. Berrantolaketa horretan, testuaren interpretazio ardatz berria sortu

Testua arindu, atal berriak sortu eta berrantolatu, atal berri horiei izen
berriak ipini... ez dira aldaketa ‘inuzenteak”. Azkenengoa(k), batez ere. Azken
orduko antolatzaileek arre eta zurrunbiloka zetozen Txakolinaren Ospatzea-
ko urak, bereiz, motel, garden, berbidera eta ubide berrian sarrarazi egin
dituzte. Berrezagutu ahal dugu lehengo testua testu berrian? Bai eta ez. Hain
dira nabarmenak eta garrantzi handikoak aldaketa hauek ezen M. Lasarekin
berbertan egon nintzenean, behin eta berriz galdera bera egiten bainion:
“Baina atal berriak nork antolatu zituen? Eta atal horiei nork jarri zizkien
izenburu berriak?”. Ez zen Mikel Lasa horretaz guztiz ondo gogoratzen,
baina bera izan zelakoan zegoela errepikatu zidan, behin eta berriz.

Izan ere, atal berriak antolatzerakoan, testua atal homogeneoetan
banatzea  beharrezkoa ez ezik, onuragarria ere badela uste dut. Hala ere, ezin
dezakegu esan aldaketa horiek aldaketa eraldatzaileak direnik, azken buruan,
olerkiek, kenketak kenketa, jatorrizko hurrenkera gordetzen baitute, gutxi
aurrera atzera. Nire ustez, inprentako Hiru gizon bakarkan, aldaketarik ga -
rrantzitsuena, baita  sakonena ere, atalei izenburu berriak ipintzerakoan suer-
tatzen da, izen berrioi izate berria baitarraie, eta izate berri horri interpretazio
berria ere bai, olerki testu batean guztiz determinantea dena.  Ba ote gaude,
beraz, liburu berri baten aurrean?

Testuaren atal banaketari eta atal horien izen berriei arretaz begiratuz
gero, antolatzaileak (antolatzaileek), daki(t)ela ez daki(t)ela,  Bibliaren segida
edo sekuentziari (jausiak tarte) jarraitzen dio(te)la ohartzen gara, sakonean eta
urrundik agian, baina nahiko esplizituki ere bai:

Testamentu Zaharra

Mahats biltze jaia17 � Txakolinaren ospakuntza 1 eta 2
Profeten hautaketa � Hiru gizonak bakarka

Testamentu Berria

Jesusen jende aurreko ikasketak � Alegiak eta beste
Jesusen kontrako polemikak � Korupekoak
Jesusen nekaldia eta heriotza � Hamaseiharrieta
Jesusen piztuera eta Espirituaren etortzea � Artasoko salmuak

Ardatz sintaktiko berri horrek ardatz semantiko berria sorrarazten duela
argi dago. Atalen taxuera eta, batez ere, izenburu berria jartzearen bidez, anto-
latzaileak (antolatzaileek) Euskal Herriaren (herri baztertu guztien) egoera kul-
turala zeinena?... eta Israelen eta Jesusenaren ildoan bertan jartzen du(te), ez erli-
jio edo sinesmen-zentzuan noski, kultura edo etnografia zentzuan baizik. 

Aldaketa horrek polisemia esanguratsua sortu eta indartzen du Hiru gizon
bakarka testu berrian, zeinen arabera poema liburuaren protagonistak, euskal
edota herri minorizatuen kulturaren bultzatzaileak, alegia, zeinekin eta Bibliako
per tsonaia miretsienekin (Jesukristo barne) berdinduta agertzen zaizkigu.

4. ONDORIOAK

1. Liburu berri bat. Ikusi berri dugunez, testu mekanografiatutik
inprentako testura Hiru gizon bakarka poema liburua aldaketa handi-
ak jaso zituen, bai forma edo adierazlearen aldetik, bai eduki edo
esanahiaren aldetik ere. Errealitatea larregi behartu gabe, esan deza-

kegu liburu berri baten aurrean gaudela edota testu mekanografiatua
eta inprentako testua liburu ‘diferenteak’ direla. Egia esan, hori askotan
gertatzen omen da literatura liburuekin (olerki liburuekin, batez ere).
Hiru gizon bakarka kasuaren berezitasuna, haatik, zera da:
Hautaketan, atalka zein kapitulukako sailkapenean eta atalei izenburu-
aren jartze lanetan protagonismo handia hartu zutela, olerkien autore-
az (Bitoriano Gandiagaz) aparte, Mikel Lasak eta Pello Zabaletak. 

2. Autorea nor?  Kontestu horretan, nor da testu berriaren autorea?
Bitoriano Gandiaga ala Mikel Lasa eta Pello Zabaleta bikotea? Delako
bikote hori gehi Bitoriano Gandiaga? Ez nuke hitz ‘potolorik’ erabili
nahi. Olerkiak, dudarik ez, Bitoriano Gandiagarenak dira. Baina testu
poetiko batean, horren garrantzi handikoak dira antolaketa eta izenbu-
ruen jartzea nork (nortzuek) burutu zitu(zt)en?

3. Nire iritziz, Bitoriano Gandiagak laguntza handia hartu zuen kolabo-
ratzaile biongandik, baina, poema liburuaren antolaketa eta izenburu-
ak finkatzerakoan, bera izan zen, aldez edo moldez, aginte makila era-
man zuena. Egia da, asko azpimarratu dela bai Mikel Lasaren bai Pello
Zabaletaren laguntza: batetik, handia izan zelako, eta bestetik,
Bitoriano Gandiagak berak, bere herabetasunean, abagunerik galdu ez
zuelako kolaboratzaileon lana azpimarratu, goraipatu eta bioi eskerrak
emateko.

4. Badirudi egia dela Bitoriano Gandiagari zaila egiten zitzaiola olerki
liburuak bukatutzat jotzea. Baina a) ez dugu oztopo hori muturreraino
eraman behar. Adio, bere ‘post mortem’ lehen liburua, guztiz antolatu-
ta utzi omen zuen berak bakarrik (antza), guztiz modu txukun, zehatz
eta zuzenean, eta b) Oztopo horretatik ateratzea, Hiru gizon bakarka
kasuan (Bitoriano Gandiagaren libururik konplexu eta adore handi -
koena, seguru asko), hautaketa, berrantolaketa eta izenburuak
ipintzeko lanetan, Bitoriano Gandiagak jarrera pasibo hartu izanak ez
dut uste euskarri nahiko duenik.

3. – Lehenik: “Txakolinaren Ospakuntza” 1ean eta 2an, olerkariaren ja -
rrera aktiboa erakusten diguten honako hitzak jarri zituen J.
Azurmendik Gandiagaren ahoan: “Nik eginda neuzkan zatiak, baina
ez nuen asmatzen muntaia nola egin. Distribuzioa... Pello Zabaletak
asko lagundu zidan”18.

3. – Bigarrenik: “Txakolinaren Ospakuntza 2”rako, olerkariak ex profe -
sso idatzi zituelako “Bazen Xherrian Xgizona... Orpo herririk gabe /

ez dago gizonik” bertsoak (34-39. or.). Poemaren mamiari gehitu
ziotenaz landa, zaila da pentsatzea, bertso berriak idazten dituenak ez
duela poemaren distribuzioan parte aktiborik hartzen.  

3. – Hirugarrenik: “Txakolinaren ospakuntza” 1ean eta 2an nobedaderik
adierazgarrienetarikoa herri abestiak sartzea izan zen. Abesti horiek,
inork hautatzekotan, olerkariak (eta Pello Zabaletak?) hautatu behar
izan zituen. Distribuzio lana egin aurretik, abesti horiek, era
estilizatu batean. presente baitzeuden aspaldian idatzitako bert-
soetan, horrexegatik, hain zuzen, izan zen, antzerki modura anto-
latzerakoan, horren erraz tartekatzea abesti horiek Txakolinaren
ospatzeako bertsoekin.

3. – Laugarrenik, Hiru gizon bakarka � Hiru gizonak bakarka jokuan,
heteronimoez ohartzea Bitoriano Gandiagaren aitortzean oinarritu
behar ei da.

3. – Bosgarrenik, “Korupekoak” izenburuak B. Gandiagaren esperientzia
guztiz pertsonal batean du oinarria. Kapituluko izenburu hori B.
Gandiagak asmatu behar izan zuen edota B. Gandiagaren konfi-
dentzia batean du jatorria.

3. – Seigarrenik, “Artasoko Salmuak” izenburua B. Gandiagarena da,
Txakolinaren Ospatzean agertzen baitzen. Hala ere, Txakolinaren
ospatzean soilik lehendabiziko lau salmoak agertzen ziren. Salmoez
atal berri bat sortu eta atal horri izenburu hori jartzeak B.
Gandiagaren protagonismoa eskatzen du, derrigorrez, V. VI. eta VII.
salmoak idazteko konpromisoa olerkariak berak hartu behar izan
zuen, zeren bakarrik lehendabiziko lau salmoekin ez baitzuen anto-
latzaileak atal berririk sortuko. Beraz atal berri hori osatzeko eta atal
horretarako lau olerki berriak idazteko eginbeharra B. Gandiagari
dagokio.

3. – Zazpigarrenik, zergatik zazpi salmo? Erantzunak abadeek egunero
erabiltzen duten “Orduen Liturgia” delako liburua ezagutzea
eskatzen du. Abadeek salmoekin egunero egiten dute otoitz.
Horretarako salmoak asteka banatzen, eta, astearen barruan, salmoak
egunero aldatzen dira. Beraz, salmoez egindako otoitza aste zazpi
egunetan oinarrituta dago. Hortik “Artaso-ko Salmuak” atalean
‘zazpi’ salmoak agertzea. M. Lasak ezagut zezakeen errekurtso hori,
baina Gandiaga abadeari hobeto dagokio horretaz konturatzea.
Horrez gain, atal horretan oso esanguratsua den “Lurra hartu dut
esku barruan” (188.-189. or.) delako olerkiaren existentziaz berririk
ezin izan zuen Lasak, B. Gandiagak azaldu ez bazion, olerki hori ez
baitzegoen testu mekanografiatuan.  

3. – Zortzigarrenik, azaldu dudan legez, Hiru gizon bakarkako atalen
segida edo sekuentzia, hutsuneak tarte, Bibliaren antzerakoa da. Nori
zor zaio gehiago Bibliaren jarraipen horren arabera liburua anto-
latzea, M. Lasari ala B. Gandiagari? Erantzuna ez da erraza, baina,
edozein kasutan, logikoa da  pentsatzea fraide teologoak zeresana
izango zuela sekuentzia esanguratsu horretan. 

3. – Bederatzigarrenik, Hiru gizon bakarkaren metamorfosia azter tze -
koan, logikoa da Lekeitioko testua abiapuntutzat hartzea eta liburu-
aren azken muga lehen argitaldian kokotzea. Beste gauza bat da argi-
taraturiko libururuaren autoretzaz aritzen bagara. Ez dugu zertan
pentsatu behar Bitoriano Gandiagak Lekeitioko testua eman ziela
laguntzailei, hauek zuzenketak egin zitzaten. Logikoagoa da, besterik
ezean, pentsatzea Bitoriano olerkiak hautatzen eta sailkatzen saiatu
zela, eta, prozesu horren une batean, laguntza eskatu behar izan
zuela. Noraino iritsia zen Bitoriano inauste eta sailkatze lanetan
laguntza eskatu zuenean?        

Labur-zurrean, beraz, eta amaitu beharrean, Hiru gizon bakarka olerki
liburuari dagokionez, nire iritziaren arabera, hauxe esan dezakegu: testu
mekanografiatutik inprentako testura izugarrizko aldaketak sartuak izan
ziren. Hain sakonak ezen inprentako testua liburu berri bat dela esan
baitaiteke, bai adierazlearen aldetik (olerki kopurua eta olerkien distribuzioa),
bai adieraziaren aldetik ere (atalen izenburua). Aldaketa horietan, neurri ez
txikian, Mikel Lasak eta Pello Zabaletak (azken honek soilik, omen, lehenda -
biziko bi edota hiru kapituluetan) izan zuten protagonismoa. Dena dela,
Bitoriano Gandiagak ere parte hartu behar izan zuen aldaketa horietan guz-
tiotan, aldaketen mamia azalgaitza baita, olerkariaren presentziarik gabe. Hiru
gizon bakarka, beraz, Bitoriano Gandiagarena da, arrazoi eta ondorio guzti-
az, nahiz eta Lasa zein Zabaletaren ekarpenak oso determinanteak izan.   

ERANSKINAK

1. TESTU MEKANOGRAFIATUAREN ETA INPRENTAKO TESTUA-
REN ARTEKO ERKAKETA

1.1. Testu mekanografiatuaren sarrera

HIRU GIZON BAKARKA

Hiru bertsolariren borobiltako
hitz-aspertu bat.
Off-abotsak dio zertaz ari diran.

Nahi ta ezinaren / ... .../ Herriaz ari dira / harritik Herrira / Herriko hiru
gizon / bakarka.

1.- GIROA. Euskalherriaren iratzarte berri bat aitortzen du.
2.- Kanpokoz liluratu...
3.-
....
126.- Gora txakolina.19

GIZON BAT (Pello Zintzo Bainabildurti)20

BESTE GIZON BAT (Jonas Norazoaz Nahitaezprofeta)21

HIRUGARREN GIZON BAT (Joxe Tentatueta Garailetakoa)22

– Letra etzanetan idatzitakoa soilik testu mekanografiatuan agertzen da.  

– Testu mekanografiatuko ‘Hiru gizon bakarka’ delako sarrera hau ia guz-
tiz desagertu zen inprentako testuan. “Nahi ta ezinaren...” olerkitxoa
mantendu zen bakarrik (63. or.), “harritik Herria” bertsolerroa kenduta.

– Harrigarria, haatik, hauxe da: inprentako argitalpenean ia guztiz desa -
gertzen den sarrera horrek ‘izenburua’ ematen diola inprentako testu
osoari.

– Azpimarragarriena da GIZONA BAT, BESTE GIZON BAT eta
HIRUGARREN GIZON BAT desagertzea (izenak eta ezaugarriak)
eta inprentako testuko Txakolinaren Ospakuntza 1 eta 2an Bat-
Gizona, Bi-Gizona eta Hiru-Gizona agertzea, behin eta askotan (izenik
eta ezaugarririk gabe). Nortzuk ote dira? Zein zerikusi dute testu
mekanografitatuko GIZON horiek inprentako Bat-Gizona, Bi-Gizona
eta Hiru-Gizona direlakoekin? Testu bietako gizonen arteko egokita-
sunik ezak inprentako testuaren zuzentzaile(ar)en eta olerkiaren arteko
adostasunik eza agertzen digu? Kontuan hartu behar dugu GIZON
BAT, BESTE GIZON BAT eta HIRUGARREN GIZON BAT
kentzea M. Lasari zor zaiola, eta Bat-Gizona, Bi-Gizona eta Hiru-
Gizona sartzea Gandiagari eta P. Zabaletari. Testu mekanografiatuko
GIZON BAT, BESTE GIZONA BAT eta HIRUGARREN GIZONA
BAT gizon zehatz edo jakinak dira, eta inprentako testuko BAT-

– -GIZONA, BI-GIZONA etas HIRU-GIZONA anonimoak edota
izengabekoak, zeini Zaitegik, “Personajes innominados del Poema”
delako artikulu batean, Orixeren Euskaldunak poemari buruz esan-
dakoa egoki baitiezaiekegu: “Erri osoa ari da an (Euskaldunak poeman)
izketan; erria da ango gizuren edo héroe. Akiles’ik, Roldan’ik edo
Cid’ik ez dugu guk izan, eta izan ditugun aundienak kanpoan egin dira
gizon aundi. Beste aldera, erri-erriari axola gutxi dio Roldan’engandik.
Erriak bere burua naiago du ikusi. Bera da personaje. Epopeya erudita
ez-baña popular’en maillean dago”23. 

1.2. Txakolinaren ospatzea delako testu mekanografiatuaren bigarren zati-
ko olerki zerrenda

11. GIROA. Euskalherriaren iratzarte berri bat aitortzen du.
12. Kanpokoz liluratu zutela Herria, inorena bakarrik erakutziaz.
13. Herri ta harri bakoitzak bere zer-izate ta halako-izate bereiziak ditu-

ala.
14. Jentea palta dela euskaldunen sortan.
15. Gernikan erre ez zena.
16. Osatzen duten guztiekin eta guztiarekin maite duala Herria.
17. Herri maite ta arinaren bila dabilela.
18. JATORTASUNAZ. Jaiotetxearekin orhoitzen da.
19. Herriaren zoriak kezkatzen du.
10. Herria eske etortzen zaiola gauero.

11. Ez duela idazteko astirik.
Gehiegiraino omen 
Gizonak bildur dio (*)
Euskal Herria ona da
Hemen  euskeraz ez dakienak

12. Gure Herriak kulturari Herri-kutsurik ezarri al ote dioten, galdetzen
du.

13. EUSKERA. Estaduak ez duala entzun euskera galtzen dagoanik.
14. Euskaldunak, bizibide errez bat hartu-ala, euskera utzi egiten duala.

(*)
15. Euskalherri ongi dagoala diotenentzat.
16. Arantzadun esi batetik ikusten duala Herria.
17. Herria hondatzen ikusita, ezin duala lorik.
18. Herriak euskerarik ez duala iztimatzen diotenentzat.
19. Euskerarik ez zekiten jakitunak egin dutela gaizki hitz euskerataz.
20. Nunahiko euskera dela ona.
21. Euskaldunok hilten dugula euskera.
22. Euskerak mintzaera bat baino gehiago izan behar lukeela

euskaldunontzat.
23. Euskeraren kerak keratu behar duala euskalduna.
24. Harriak ere landu ditezkela euskeraz.
25. ZORITXARRA. Ederra dela Herriko agurra entzunda pozten den

jendea.
26. Ez dela inola ahaztu behar nola hemen betiko Herria ta hizkuntza

bizi diran oraindik.
27. Baina euskeraz ezin dugula agurtu hertzainik.
28. Papeletan ifini ezin diteken egia bat.
29. Euskaldunen alde motel jokatzen dutela ahaldunak.
30. Euskaldunen itxaropenaren berri.
31. Oinharrizko eskubide bat ukatzen zaigula.
32. Aitzaki ederrekin izarratu dutela euskera.
33. Birtuteen izenean hil zutela justizia.
34. Gure Herria munduaren zati aitortzen dugula.
35. Edukazioa lotsagaldukoa dela.
36. Pa...khea.
37. Arrazoia zaukana hil zenekoa.
38. ARRAILAK. Nahi duguna lortzeko gutxi dala nahi izatea bakarrik.  
39. Ikusten duan argia argia ez ote dan dagoela.
40. Itzaltzen dijoan gizonen argi bat.
41. Baina oraindik euskeraz esango dituala zerbaitzuk.
42. Bajuen deadarrik ez dijoala inora. (*)

43. Herri-kontzientzia duan Herri bat gerala, dio.
Erregeren profetak  ohe zabala dute (**)

44. Euskal-izenak euskal-izana eskatzen duala.
45. Euskal-kantuak sortu dion oihartzuna Herrian utzi nahi duala.
46. Ura galtzen ari den osina bezala gerala.
47. Morozerrak hainbat erru haritzak duala.
48. Bekoitzkeriaren arraildu ginala.
49. Haritzaren pitzetan beste landare batzuek sortu dirala.
50. Lege-ohituran ez dagoen lege bat.
51. ARRAZOIA. Gure egia gure Herria dela.
52. Euskera dugula kondaira ta kondaira-giltza.
53. Hizkuntza dugula herri-espiritu-zubi.
54. Herrian euskal giroa nahi dugula.
55. Arrazoien indarra galdetzen du.
56. Handiari arrazoia ematen diotenak, gehientsuenak dirala.
57. GERORANTZ. Euskaldun nahi ditugula eskola ta kale.
58. Gerokoan ere Euskal Herri bezela iraun dezala, opa dio Herriari.
59. Euskaldun izatearen poza gerokoak ere izan ahal dezatela.
60. Gure haurrei euskera uzteko zorra dugula euskaldunok.
61. Euskera gabe moztuta geratuko litzakela euskalduna.
62. Pakeari pakean deitu behar diogula.
63. Euskaldunak euskaldun ditezen ordua ba dala.
64. ONU ta Uneskoren arnasa ta estalpea ditugula.
65. TXAKOLINA. Euskal Herrian mahastiak eta euskera lantzen

dituztenak ere ba dirala.
66. Txakolina eskeintzen die erregeren profetei.
67. Mahats-ondoak bezala euskera ere idealen parralera jaso behar dugu-

la.
68. Bihotz-errea. 
69. Euskal herriko mahasti zaleei kantatzen diela.
70. Txakolinak berri-grina pizkortzen duala.
71. Euskal-mina txakolina baino ardoago dela.
72. Aho-erre pizkorra duala txakolinak.
73. EZINA. Mordo garratzez egiten dugula Herriko ardo txakolina.
74. Ez diogula antzik ematen gainean dugun gaitzari.
75. Zentralismuaren eta uniformismuaren aurka.
76. Hala-beharra heriotza baino gehiago dela.
77. Baina gizonaren izaera bera ere petrala dala.
78. Gogorrago batekin burrukan ari dena bezala.
79. Hitzek eta irudiek ere alde egiten diotela behar dituanean.
80. Herriari buruzko bideetan ere zalantzak dituala.
81. Egin-gogoaren eta ezinaren artean.

82. Baina jardun behintzat.
83. Behar bada hauxe izango dela gure helburua: ezinarekin bur-

rukatzea.
84. TXORIAK. Gure burua geuk bakarrik behar dugula askatu.
85. Katua ere sasiko txorien askatzaile dela.
86. Erpeetan baino sasi artean lasaiago.
87. Txoriak ez dakitela sasian libre dirala oraindik.
88. Sasiak mugitzen dituan aizea ez dala gauza erpeak zabaltzeko.
89. Sasitzara ba datorrela esku askatzaile erpe bat.
90. Sasiak eta katuak-eta entzun dezaten, txoriak diotena.
91. Sasitik geuk bakarrik askatu behar dugula gure burua.
92. IBAIA. Herriaz errukituta hasi zala idazten.
93. Jentilen Ama Artasoz.
94. Artaso loak hartu zuenean Arantzazu iratzarri zela.
95. Artason jaiotako ura handitu egin dala.
96. Ibaiak itxasoan ere ibai jarraitzen duela.
97. Ibaiaren zaratak dariola.
98. Euskal Herriko ibarrak Españako urez bete dala.
99. Hitz urri batzuek eta ia berea ez duan Herri bat.
100. HORMA. Ezin duala kantatu Herriari laido eta bortxa egiten zaio-

la ikusita.
101. Ezinaren kaleak luzatzen dijoazela.
102. Gure nahigabeak noiz arte iraungo ote duan ez jakitearen desoseguz

bizi gerala.
103. Gure nahiaren sutan erretzen dirala gure amesak.
104. Gure egoeraren larriak gure etsipena gizentzen duala.
105. Seme hil baten Ama.
106. Etsipen kolpeak.
107. Herriko bakardadearen horma.
108. Herrian ere pena.
109. Tristearen erretratu tristeaz.
110. Baina hemen ez dela inor antolagabetzen.
111. Dramari minez begira.
112. Euskeraz bakarrik ulertu diteken hitz gurutziltzatuaz.
113. Horma hau igaro ta berpiztea ikustera deitzen gaitu.
114. ALEGIA. Bertsu ok ez dirala esku finak dituztenentzat.
115. Baina itxaropen eguna gaueko itxaropen dugula oraindik.
116. Heriotzaren susmoak zergatik larritzen ote duan.
117. Niniveren beldur dala dio Jonasek.
118. Hil ondoren poza dedila lurrean, opa ahal izatearen atsegina duala.
119. Gauzetatik Jaunganainoko zubi dela bere lur txikian.
120. Lurrai zor zaiola Jainkoari eskerrak.

121. Hilgo danean lurrago jarraituko duala lurrean.
122. Itxasoak ez dezaiola izkuta ilusioen amua.
123. Euskeraren arazoa arazo bat besterik ez duala Herriak.
124. Hil usaia uxatzeko txakolina eskatzen du. (***) 
125. Txakolina herritar egarrien ardo dela. 
126. Gora txakolina. (***) 

Txakolin hondar hau24 (**)
Euskal Herrian ardo /txartel guztietako25 (**) 
Bai: Ikusten dut. Ala itsu nagoala uste al duzu?

– Letra etzanetan idatzitako lerroek testu mekanografiatuan agertzen eta
inprentako testuan agertzen ez diren olerkiak adierazten dituzte. Mikel
Lasak kenduta omen. 

– Zenbakirik gabeko olerkiak, zenbakidun olerki guztiak bildu eta gero,
testu mekanografiatuari gehituak izan ote zitzaizkion?

– Olerki zerrenda horretan ez dira Txakolinaren ospatzea-ko olerki guz-
tiak agertzen. Txakolinaren ospakuntza 1eko olerkiren batzuk ez baiti-
ra zerrena horretan agertzen.

– (*) Izartxo bakarrez markaturiko olerkiak testu mekanografiatuan ager-
tu eta inprentako testuan soilik partzialki erabilitako olerkiak dira.

– (**) Bi izartxoz markaturiko olerkiak, testu mekanografiatuan zen-
bakirik gabe agertu eta inprentako testuan osorik agertzen diren olerki-
ak dira.  

– (***) Hiru izartxoz markaturiko olerkiak testu mekanografiatuan bi
aldiz agertzen diren olerkiak dira: 124 eta 126 zenbakidunak eta
Txakolinaren ospatzea-ren hirugarren zatian (ikus 13).

24 Bi aldiz Txakolinaren ospatzean: sarreran eta amaieran.
25 Bi aldiz Txakolinaren ospatzean: sarreran eta amaieran.



1.3. “Txakolinaren ospatzea”-ren eta “Txakolinaren ospakuntza 1” atalaren
arteko erkaketa 

TESTU MEKANOGRAFIATUA

TXAKOLINAREN OSPATZEA

LEHENENGO ZATIA

(Giro-arazleak irakurtzeko)

1. Euskalerria eta txakolinaren arteko berdintza
A. Euskalerria Herri da
B. Baskondadas Espainian dago (8 lerro)

2. Txakolina ta Baskongadasetako ardoak
A. Txakolina ardoa da
B.Ardo onak ba ditugu: Capa Negra, Campanas... (5 lerro)

Euskalerriaren mikaztasunak

BIGARREN ZATIA
(Deiak eta erantzunak)
(Deiemaleak egokitasun ageriak kendu egingo ditu)

Heltzera heldu ez den... Herri griña.
(Lehenengo zurruta eta ixtant isil bat)

-Herriak bildur dio
heriotzari. (*)

-Gu gara heriotzari
bildur dion Herria. (*)27

Deia. Nahi ta ezina... ardoago da.

(Bigarren zurruta eta isil-unetxo bat)

-Herriak bildur dio
heriotzari. (*)

-Gu gara heriotzari
bildur dion Herria. (*)

26 Olerki hori Txakolinaren ospatzearen zerrendan agertzen da, 126. olerkiaren ondoren
eta zenbakirik gabe. 

27 Izartxoaz markaturiko bertso horiek testu mekanografiatuan zenbakirik gabe agertzen
zen “Gizonak bildur dio” olerkitik ekarritakoak dira.

INPRENTA TESTUA

TXAKOLINAREN OSPAKUNTZA 1

Anjel Azkarate eta Isabel Garai adiskideei.

ESZENARIO ETA OHARRAK (15. or.)
LEHENENGO ZATIA

Entzuteko belarririk duenak entzun beza.
(Giro-arazleak irakurtzeko)

Euskal Herria ardo26

Euskalerria eta txakolinaren arteko berdintza
Euskalerria Herri da

Txakolina ardoa da

Euskalerriaren mikaztasunak

BIGARREN ZATIA
(Deiak eta erantzunak)

(Deiemaileak egokitasun ageriak kendu egingo ditu)

Heltzera heldu ez den... Herri griña
(Lehenengo zurruta eta ixtant isil bat) (19-21 or.)

(Pentsamendu altu esanaz)

DEIEMAILEAk:
-Herriak bildur dio
heriotzari.
1.2.3. GIZONAK:
-Gu gara heriotzari
bildur dion Herria. (21. or)

Ogiemaileak? Nahi ta ezina... ardoago da. (21-22. or.)

(Bigarren zurruta eta isil-unetxo bat) 22. or. 

(Pentsamendua altu esanaz)

DEIEMAILEAk:
-Herriak , hil ez, baina
bizi nahi du..
1.2.3. GIZONAK:
-Gu gara inoiz hil gabe
bizi nahi duen Herria.(22. or.)

...



...

– ‘Txakolinaren ospakuntza 1ean barneratutako aldaketak ez dira asko
eta berorietaz erraz ohar daiteke irakurlea, zutabe bien artean dife -
rentziei erreparatuz gero. Aldaketarik nabarmenenak hauexek ditugu:
“Txakolinaren ospakuntza 1”eko eskeintza, eszenarioa eta oharrak,
herri-kantak, soinu tresnak, pertsonaiak: Deiemaileak, Bat-Gizona, Bi-

– -Gizona, Hiru Gizona, Guztiak, Pertsonaiok egin beharreko ekintzak
(Isil-unea 25 eta 26. or.)... testu labur batzuen kenketa, testu gutxi
batzuk lekuz aldatzea, baita testu aldaketa gutxi ere. Adierazgarriena
Gora txakolin askatua kentzea, politikoki ez-zuzena ei baitzen. 

– ‘Nork asmatu zuen “Txakolin ospakuntza 1” eta “Txakolin ospakuntza
2” izenburuak? M. Lasak, B. Gandiagak edo Pello Zabaletak? Izenburu
berri horiek asmatu bide zuten testu mekanografiatuko zati batzuk
Pastoral modura bilakarazi nahi izan zituztenean. Testu bakar batean
agertzekotan, ez da ikusten “Txakolinaren ospatzea” izenburu zaharra

HIRUGARREN ZATIA
(Asmoak eta berriketa)

126. Txakolin ondar hau … gaituen gaitza.
124. Txakolin, etzazu... heldu ezinez egina.

(Gora txakolin askatuta). 

28 Testu mekanografiatutik inprentako testura, olerkariak olerki horren testuan aldake-
taren batzuk sartu zituen: Testu mekanografiatuan: “Txisparekin. Ea txispa” / Txiaparekin.
Alaxe./. Inpretankoan: “Txispaz. Ea txispa. / Txipaz. Halaxe./ Testu mekanografiatuan
(neke-modoekin... dijoan arte) kako artean. Inprentako testuan, kakorik gabe. Testu meka-
nografiatuan: bertso berriekin. Inprentakoan: bertso berriz.  Testu mekanografiatuan: erten
dezan noizbaiten. Inprentakoan: erten dadin noizbaiten. Testu mekanografituan: mintzatu
dadin noizbaiten. Inprentakoan: mintza dadin noizbaiten. Testu mekanografiatuan. Aitortu
dezan aidean. Inprentakoan: Aitor dezan aidean

HIRUGARREN ZATIA
(Asmoak eta berriketa)

TOPA:
Txakolin ondar hau /  bizi gaituen gaitza. (23. or.)
Txakolin, etzazu… heldu ezinez egina (24-26. or.)28

(Pentsamendua altu esanaz)

DEIEMAILEAk:
-Herriak betirako
bizi nahi du...
1.2.3. GIZONAK:
-Gu gara bizitzen bizi
bizi nahi duen Herria.. (27. or.).



aldatzeko arrazoirik. Bai, haatik, ‘pieza’ bitan agertzea hobesten
denean. Pieza bitan banatzea nori bururatu zitzaion? B. Gandiagari?
Pello Zabaletari?  Kolaboratzaileen artean lana nork burutu zuen
lehenik: Lasak ala Zabaletak? 

1.4. “Txakolinaren ospatzea”-ren eta “Txakolinaren ospakuntza 2” atala-
ren arteko erkaketa 

29 Aurreko estrofaren errepetizinoa, aldaketa gutxirekin.

TESTU MEKANOGRAFIATUA

TXAKOLINAREN OSPATZEA

68. Hara: ... eta humore txarra.

66. Erregeren profetek / txakolin zahar zatarturik.

125.  Mahasti gorrindutik... herritar egarrian..

(eta darrai) Txakolin hondar hau /aidean dudala,/
Herriko ardoari / nahi diot kantatu. / Mahastian
goratzen dut / gorrinakin burrukan; / tolerako nahi-
gabe / gorrien harrian;  / upeleko ilunbe / hotz eta
luzean / eta ontzi hontan / jadanik aidean, / jadanik
txisparen / poza dizdizari / duen ordu hontan. /
Gora txaolina / ta demaidan poza / ta pozaren hitza
/ ta hitzaren bizitza / ta bizitzaren bitsa  / dugun
bizi-nahiezko /  bizi gaitun gaitza.

INPRENTA TESTUA

TXAKOLINAREN OSPAKUNTZA 2

Pello M. et Jexux M. Zabaleta anaiei esker onez

NORTZUK ETA NOLA (31. or.) 
TXAKOLIN-MAIXUA-k: 
Hara: ... eta humore txarra (33. or.)
Bazen Xherria Xgizona (34- 39. or.)

I
Matsaren oropotik....  Berriz bai,... Pentsateko garaia
da  (ta isil-unea) (40-42.. or.)

II
D.E.:
Erregeren profetek / txakolin zahar zatarturik (43-
44. or.)

DENAK
Hagaitik, / ...  .... / eskaintzen diegu / euskal / .../
txakolin zahar zatarturik.29 (44. or.)

Mahasti gorrindutik / herritar egarrien. (45-46. or.)

Garratz puntu larri
bat dario, ukigarri,
gure ardoari;
nahi ta ezin herri
diren lur hauetako
abestiei iduri.. (46. or.)



– Txakolinaren ospakuntza  2an, testu mekanografiatuari egindako
aldaketak asko dira.  Aldaketa horietaz ohartzeko, aurreko kasuan
bezala, zutabe bien arteko diferentziez balia gaitezke.

– Bilketaren irizpidea, testu mekanografiatuan ‘Txakolina’ren gaineko
olerki solteak (ez guztiak, baina) biltzea ei da.

– Aldaketarik nabarmenenak hauexek ditugu: a) Pertsonaiak (BA-G, BI-
– -G, HI-G, D.E...), b) herri kantuak, c) antzerki ekintzak: Tinbala, tin-

balak topean, Isil uneak... eta abar), d) ospakizun 2rako, ‘ex professo’
egindako zati berriak (I, II, eta III). Hauetariko I: “Bazen Xherria
Xgizona”... guztiz berria da. 

70. Txakolina... Herri-griña.

71. Baina... ardagoa da.

67. Mahats ondoak... / ... / lurrean, / narrasean.
Baina... parralera.
Jaso dezagun... idealen parralera.
Euskalerri.. parralera.

73. EZINA... / heldu ezinez egina.
72. Baina.../ ezartzen diote.

69. Euskalerriko / mahasti zaleei bai.../  bada/ ere.

42. Bajuen deadarra... ez dijoa inora.

Txakolina... herri.griña. (47. or.)

(Tinbalak topean)
ERANTZUNA
(Baterako isil-unea: oso laburra)

Baina,... ardoagoa da. (47-48. or.)

(Bigarren zurrutada)
Sakon pentsatzeko garaia da.
Erabakiak hartzeko garaia da.(48. or.)

III
Matsaren orpotik dator... beharko da ipini  (49. or.)

Mahats ondoak / ... / lurrean / bertanbehera. (49. or.)
Baina... parralera. (50. or.) 
Jaso dezagun... eskolako parralera. (50. or.)
Euskalerri.. parralera. (50. or.)

Matxaren orpotik dator... beharko da ipini (51. or).

EZINA... / heldu ezinez egina. (51-52. or.)
Baina.../ ezartzen diote. (52-53. or.)

Txakolin, txakolin... beharko du ipini. (53. or.)
Gaur
Urriaren hamalau
...
euri eta iturri. (53-54. orr).

BATERAKO KANTUA
Nik zuri... beharko da ipini. (54. or.)

Euskalerriko / mahasti zaleei bai.../  bada/ ere. (54-
56. or.)
(Tinbala)  (Tinbala crescendo, fortissimora arte)
(Tinbala kolpera ixildu) (Isil unea)

Bajuen diharra, / ez dihoa inora. (56-57. or.)

Herri bat bizi dugu... beharko du ipini. (57-60. or.)



1.5. HIRU GIZON BAKARKA-ren eta “Hiru gizonak bakarka” atalaren
arteko erkaketa 

30 Kredoa errezatzen /dago infernuan. Aldaketa hori eskuz dago sartuta testu mekano-
grafiatuan.

31 Hamarreko txikian lau estrofa.

TESTU MEKANOGRAFIATUA

HIRU GIZON BAKARKA

Hiru bertsolarien borobilduta
hitz-aspertu bat.
off-abotsak dio zertaz ari diran.. 

Nahi  ta ezinaren... bakarka.

1. Zerbait dijoa sortzen...
uberka ohierekin...

Herri bat dugu...
Ez bi oinen gainean
garaunak baleukoz.

Gure herriak ba zitun...
asterren larrian.

Euskaldun jaio nintzen...

Evaren ume honek... / … / ez zuen uste txarra / 
ministeriuan.30

Handikientzat berriz... /... inungo

231. Loa zioten sartu,,,
Esnatu zaitez, Herri...
Zer pekatu ote du...
Iturria ba doa...

3. Bildur naiz errekaren.. / ... ez det...

Mila tajuz han zeuden...

INPRENTA TESTUA

HIRU GIZONAK BAKARKA

OFF-ABOTSAK:

Nahi ta ezinaren... bakarka.  (63. or.)

HIRU GIZONAK:
Zerbait dihoa sortzen...
oikerizko uberkaz

BI-GIZONAK:
Herri bat dugu egin...
Lehendabizi balia
Gaitezen etxekoz.

BI-GIZONAK:
Herriak bazitun...
asterren larriak.

HIRU-GIZONAK:
Euskaldun jaio nintzen....

HIRU-GIZONAK:
Evaren ume honek... / … / Kredoa errezatzen / Bizi dxa
infernuan.

BI-GIZONAK: 
Gure handikientzat... / ... inongo

BAT-GIZONAK:
Bildur naiz errekaren... / ... ez dut...

BAT-GIZONAK:
Mila taxuz han zeuden...

32 Estrofaren ordena aldatu egiten da  testu mekanografiatutik inprentako testura.
33 Estrofaren ordena aldatu egiten da testu mekanografiatutik inprentako testura.
34 Bi ahapaldiko poema
35 Bost ahalpaldiko poema

Harri banintz ez nuke...

4. Garai honen kontra nik...

Plazan ezagutzen da... /  ... ditezen.

4532. Nik herriari zor diodala...
utzi nahi diot bere kantuak

Barrentzen naute nere lurrean...
behartzeraino.

alperrik begi hauen aurrera
pilatu gandu ta laino
behar dut jardun neure kantuan
geroaz adoltzeraino.

Oi arnasa haura bizitza batez....
Ezin ukatu dezaioket hau
datorren gero goiari
aurrerapenen barru argian
bezate sustrai on hori
kulturak agur egiten dio
arima bidariari
gizaldi.mendez euskal arima
dator direnen kantari.

533.  Doinu zahar baten inguruz dator...
haien oihartzun-azi hedatuzz
Geroztik erne zitzaidan neri... 
gerra-boladak ez zidan erre
nere Gernika sutuan
izotzak arren gorritik dago
ondoko giro nahastuan
gogorragoa giroa-eta
odol gehiagoz orduan

634. Herri dut maite 
Maite dutelakotz

735. Eta maite dur Herria
Ikusten ditut neuregan
Ta hala maite dut Herria
Eta maite dut Herria
Begiak malkoz begiratzen dut

BAT GIZONAK:
Harri banintz ez nuke...

BI-GIZONAK
Garai honen kontra nik...

BI-GIZONAK:
Plazan ezagutzen da... /  ... daitezen.    

HIRU-GIZONAK:
Oi arnasa haura, bizitza batez..

Nik herriari zor diodala...
utzi nahi diot, dardara gisa...

Barrentzen naute neure lurrean...
behartzeraino.

Hartutakoa eramango dut
geroaz odoltzeraino.

BAT-GIZONAK
Doinu zahar baten inguruz dator...
Haien ohiartzun eraginzalez
Geroztik erne ta hazi zitzaidan...
gerrako garrak ez zuten erre
Gernika kixkarratuan
izotzak arren gordinik dago 
ondoko giro nahastuan
gogorragoa giroa-eta
gorriagoa orduan.

HIRURAK:
Iraun nahiaren pena larriak...



– Testu mekanografiatuari egindako kenketa, aldaketa eta gehikuntzen
ondorioz, inprentako testuan nahasketa bat sortzen zaigu: Nortuzk
dira “Hiru gizonak bakarka” horiek? zein erlazio dago inprentako
izenburuko Hiru gizon(en) bakarka eta atal honetako “Hiru gizonak
bakarka” horien artean? Badute elkarrekiko zerikusirik testu
mekanografiatuko GIZON BAT, BESTE GIZON BAT eta HIRU-
GARREN GIZON BAT, inprentako BAT-GIZONA, BI-GIZONA
eta HIRU-GIZONA horiekin? Inprentako testuaren anbiguotasuna
berariaz bilatu zuen olerkariak zein antolatzaileak ala testu
mekanografiatuari egindako kenketa eta aldaketen ondorio hutsa da? 

– Nire ustez, a) atal honetako “Hiru gizonak” Bitoriano Gandiagaren
heteronimoak dira (baita testu mekanografiatuko GIZON BAT,
BESTE GIZON BAT eta HIRUGARREN GIZON BAT ere), eta b)
Inprentako izenburuko hiru gizonen anonimotasunak  (baita
Txakolinaren ospakuntza 1 eta 2.ko BAT-GIZON, BI.-GIZON eta
HIRU-GIZONenak) joku interesgarri bati bidea zabaltzen dio:
olerkariaren (eta irakurlearen) indibidualtasunarena eta euskaltzale guz-
tien arteko kidetasun edota berditasunarena, Bitoriano Gandiagak
“euskal errealitatearen (kulturaren) aurreko “nahi eta ezina”ren inguru-
an laburbiltzen duena.

1.6. “Txakolinaren ospatzea”-ren eta “Alegiak eta beste” atalaren arteko
erkaketa 

TESTU MEKANOGRAFIATUA

TXAKOLINAREN OSPATZEA

122. Euskal Herri

84. Baina gu... / ... / geu gera, geu; / edo / heriotza.
85. Kateatu zen txoria
86. Baina katuak
87. Baina txoriak sasian
88. Kontuak eginda
89. Esku bat dator sasira
90. Sasiak entzun dezaten (Hamar lerroko 5 ahapaldi)
14. 18, 9, 15 lerroko hiru ahapaldi kenduta; lauga -
rrena: Euskaldunak dirurik  
17. Erregeren profetek / ez dute minik
16. Ez dut nik
42. Erregeren profetek / ohe zabala dute
56. Handiaren arrazoiak

28. Guk dakigun egia bat
9.   Kezkatzen bai nau
98. Ibarrera
51. Bladi Otero-ri
52. Hor duzu kondaira.
53. Niganaino zara heldu

IMPRENTA TESTUA

ALEGIAK ETA BESTE

Kaiolan jaio ziren...
Euskal Herri,
Hainbeste...
Baina gu... /... / geu gara, geu; / ala / inor ez..
Kateatu zen txoria
Baina katuak
Baina txoriak sasian
Kontuak eginda
Esku bat dator sasira. + Sasian entzun (lehen 4 aha-
paldi kenduta)

Euskaldunak dirurik
Erregeren profetek, ez dute minik
Ez dut nik
Erregeren profetek / ohe zabala dute
Handiaren arrazoiak
Baina gu  / nahastaile omen gara
Guk dakigun egia bat
Kezkatzen bait nau
Ibarrera,
Bladi Otero-ri + Hor duzu + Niganaino...



– Atal honetan, testu mekanografiatuan nahiko sakabanatuta agertzen
ziren olerkiak bildu eta berrordenatu ditu(zte) antolatzaileak (anto-
latzaileek?).

– Azpimarratzekoa hauxe da: “Alegia” zen testu mekanografiatuan
agertzen zen azken atal edo kapitulua (114-126 olerkiak). Testu
mekanografiatuko atal horretatik soilik olerki (alegi) bi, 122a eta 123a,
aukeratu ditu antolatzaileak, eta, halaz ere, titulua gorde egin du:
“Alegiak eta beste” (73-110. or.). 

1.7. “Txakolinaren ospatzea”-ren eta “Korupekoak” atalaren arteko erkaketa 

41. Baina / oraindik euskeraz
40. Itzaltzen dijoan

47. Motozerrak, rra, rra
46. Errezera goaz
123. Baina nik.
44. Ta diot:

Baina / oraindik euskaraz
Itzaltzen dihoan
Esperantzari leiho bat
Motozerrak, rra, rra
Errezera goaz.
Baina nik
Ta diot:

TXAKOLINAREN OSPATZEA

EZINA
74. Ez gara ohartzen
75. Halaxe: / latza da kateari
76. Gure aurreko frentea
77. Zenbat bider, oraindino
78. Iraunkortzat naukee,
79. Ikusten dotanak
80. Galduta nabil herriazko
81. Jauna: / zer gura dozu
82. Egiteko gogoa damostazu
83. Baina aurrera.

IBAIA

99. Hitz urri batzuk

HORMA

100. Kantar behar nuke, bai
101. Nire herriak bezala
102. Ez aingeruk eta ez arranok
103. Egon gaude.
104. Begira gaua... / ...  aingeruen ixila.

Baina ez zaio antzik ematen asko
Jainko beraren erruki handiari ere.

ALEGIA

115. Arratsaldea, kolore gorriz,
116. Zergatik / itotzen nauen larri hau,
117. Eguzkiz eta itxasoz

KORUPEKOAK

Ez gara ohartzen
Halaxe: / latza da kateari
Gure aurreko frentea
Zenbat bider, oraindino
Iraunkortzat naukee + Ikusten dotanak

Galduta nabil herriazko
Jauna: / zer gura dozu? + Egiteko gogoa...

Baina aurrera. 

Hitz urri batzuk

Kanta behar nuke, bai,
Nire herriak bezala
Ez aingeruk eta ez arranok
Egon gaude,
Begira gaua... /... aingeruen isila.

Arratsaldea, kolore gorriz,
Zergatik / itotzen nauen larri hau,
Eguzkiz eta itsasoz



1.8. “Txakolinaren ospatzea”-ren eta “Hamaseiharrieta” atalaren arteko
erkaketa 

1.9. “Txakolinaren ospatzea”-ren eta “Artaso-ko Samuak” atalaren arteko
erkaketa 

TXAKOLINAREN OSPATZEA

ARRAILAK

38. OTEIZA-ri
Begiek dakustenetik

39. Gaztzinadi zen basoko

IBAIA

92. – Nik ez dut orain idazten
105. Beha aldean zirenak
106. Tiriki, tauki, tauki
107. Bakardadea ez da
108. Nun zegoen bakardadea
109. Triste atera da
110. Ikusi horma
111. Dena bukatu da
112. Hutsune nabarmen
113. Ikuste duzu

ALEGIA

114. Esku finak badituzu

HAMASEIHARRIETA

OTEIZA-ri
Begiek dakustenetik
Gaztzainadi zen Basoco

- Nik ez dut orain
Tiriki, tauki, tauki,
Behe aldean zirenak
Bakardadea ez da
Non zegoen nahigabea?
Triste atera da
Ikus horma.
Dena bukatu da.
Hutsune nabarmen bat
Ikusten duzu Herriko

Esku finak badituzu

TXAKOLINAREN OSPATZEA

IBAIA

93. Elgea mendiko
94. Artaso / lotan geldi
95. Gallaurtik behera
96. Menditik dator erreka
97. Errekak harkaitzetara

ALEGIA

118. (Artaso-ko lenengo salmua)
119. (Artaso-ko bigarren salmua)
120. (Artaso-ko hirugaren salmua)
121. (Artaso-ko laugarren salmua)

ARTASO-KO SALMUAK

Lurrean / etzan zen (167. or.)
Elgea mendiako
Artaso / lotan geldi
Gallaurtik behera
Menditik dator erreka +. Errekak harkaitzetara

(Artaso-ko lenengo salmua)
(Artaso-ko bigarren salmua)
(Artaso-ko hirugaren salmua)
(Artaso-ko laugarren salmua)
(Artaso-ko bosgarren salmua) (179.-182. or.)
(Artaso-ko seigarren salmua) (183.-185. or.)
(Artaso-ko zazpigarren salmua) (186.-187. or.)
Lurra hartu dut esku barruan (188.-189. or.)



2. LAGUNTZAILE BIEN LEKUKOTASUNA

Bilbon, 2006ko azaroaren 20an.

Mikel Lasa
Pello Zabaleta

Lagunok,

Euskaltzaindia Jean Haritschelharren oroimenez prestatzen ari den libu-
ru baterako idatzi dudan artikulu baten zirriborroa bidaltzen dizuet. Artikulu
horretan Bitoriano Gandiagaren Hiru gizon bakarka olerki liburuak esperi-
mentatu zuen metamorfosiaz dihardut. Metamorfosi horretan zuok biok pro-
tagonismo handia izan zenuten.

Gustatuko litzaidake zuek zirriborro hori irakurtzea eta nire hipotesiari
buruz zuen iritzia jasotzea, karta antzerako testu labur batean. Zuek nahi iza-
nez gero, zuek idatzitako kartak nire artikuluarekin batera argitara daitezke,
eranskin modura. Dudarik gabe karta horiek erreferentzia testu bihurtuko
dira gai horretaz.

Hiru gizon bakarka liburuan zuek parte hartu izanaz gorde duzuen isil-
tasuna jakinda, ausardia iruditzen zait eskakizun hori. Baina gauza bik bul -
tzatu naute eskakizun hori egitera: bata, eskatzen dizuedan testua oso laburra
ahal izatea (zuek laburra izaterik nahi ez baduzue askoz hobeki), eta bestea,
B. Gandiagari merezitako ordaina eskaintzea.

Dagizuena dagizuela, nire esker ona zuekin, euskaltzale zintzookin,
berba egiteko (idatziz bada ere) izan dudan aukeragatik.

Agur bero bat.

Sebastian Gartzia Trujillo 

Hona nire erantzuna. Ez nuen gogorik auzi honetaz hitz egiteko.
Gandiagaren obra zinez errespetatzen eta kasik beneratzen dudalako.
Puntualizazio zenbait dira, besterik ez.

Sebastian Gartzia Trujillo
Bilbo

Jaun agurgarria:

Ez nuen idatzi nahi. Ez baitut sekula kontatu zernolako harremana izan
nuen Bitoriano Gandiagarekin. Lagundu niola, berak aitortzen duen zerbait
da. Lagun ginela ere bai. Eta hartaz, ez nuen gogorik ezer kontatzeko haren
HIRU GIZON BAKARKA liburuari buruz. Baina, bihoa nirea. 

1. HIRU GIZON BAKARKA goitik beheraino Gandiagaren obra da.
Goitik beheraino, eta lerroz-lerro. Eskua sartu banuen nik, eta ezer egin
banuen, aukera berak eman zidalako egin nuen. Ez beza inork ahantzi nire
aitorpen hau, hala da-eta. Eta inoiz inor hasiko balitz Gandiagaren poema
arakatzen, ez beza ondoriotzat atera Pello Zabaletak hau edo beste egin zuela.
Hara printzipioa emana! (Txakolinaren ospakizunetan lagundu nion nik
batik-bat, beste atalen batean ukituren bat egin banion ere). Txakolinaren
ospakizuna ospakizuna zen zinez, liturgia kasik (geroago datu gehiago).

2. Hona, orain, historia, nik gogoan dudanez (bestela ere izan zitekeen,
hogeita hamabi urte igaro baitira argitaratu zenetik). Garai hartan ni
Arantzazun bizi nintzen, fraile frantziskotar, teologia moraleko irakasle, eta
ez dakit ez ote nintzen ARANTZAZU aldizkariko zuzendari ere. Ni behean
bizi nintzen, komentuan; Gandiaga, berriz, goian, kolejioan, nahiz lotara
komentura etorri. Egun batez, beraz, karpeta handi bat eskutan zuela etorri
zitzaidan gelara. Eta argitu zidan, hura argitaratu egin nahi zuela, Mikel Lasari
utzia ziola eta honek hainbat gauza zuzendu zizkiola (Mikel Lasa Friburgon,
Suitzan, ezagutu nuen nik, unibertsitatean ikasketak egiten ari ginela).
Karpeta niri ekartzerako, oker ez banago, ospatuak zituen Gandiagak
Txakolinak bere lagunekin, behin baino gehiagotan, bai kolejioan, baita
Plaentxiko bere lagunekin ere.

3. HIRU GIZON BAKARKA tituluak berak eman zidan aukera per -
tsonaien izenak aldatzeko (berriro diot, Gandiagak bedeinkaturik, eta onartuz
nik ematen nizkion argibideak). Argi dago Pello Zintzo Bainabildurti, Jonas
Norazoaz Nahitaezprofeta eta Joxe Tentatueta Garailetakoa deskribatuegiak,
zertuegiak geratzen zirela izenetik bertatik eta, nire iritzian bederen, kalitatea
murrizten ziotela obrari. Gizon arrunta hobesten nuen nik, eta horretarako
zenbakietara jo nuen: Bat-Gizona, Bi-Gizona, Hiru-gizona, hain zuzen ere
gaurko gure gizartean izen-deiturak ez direlako beharrezkoak, eta aski delako
zure nortasun agiriaren zenbakia, edo kalearen izena eta zenbakiak zurekin
topo egiteko. Gizartean, alegia, zenbaki garela (nik gerora nire poemetako
batean esaten dudan legez). Ez genituen hartu zenbaki ordinalak (lehen, biga -
rren, hirugarren), zenbaki biluziak baino. Eta ondoren, zenbaki bakoitzari zer
zegokion, hala partitu genituen zatiak ere Txakolinaren ospakizunetan.
Partizioak nik eginak dira, Dei-emale etabar nireak diren bezala, eta tin-
balaren zarata eta gainerako apaingarriak orobat. Era horretan, BAT-
-GIZONA nor den jakin nahi duenak, lasai irakur dezake BAT-GIZONAri
dagokiona. 

4. Nire gelan egiten genuen lan, eta nire idazteko makina erabiltzen
genuen gauzak zehaztu ondoren, garbian jartzeko (ez pentsa egun bateko lana
izan zenik, eta Gandiagaren Hiru Gizon Bakarka bakarrik errepasatu genu-
enik: beste norbaiten poesiak ere mahai hartatik pasatuak dira). Nire gelan lan
egi ten genuela esatean, esan nahi dut elkarrekin egiten genuela lan: nik hari
zuzendu, hark niri zuzendu (pasadizo bat: euskaraz “bat” gehiegi erabili ohi
dugu, eta nik mordoa kendu nizkion; hurrengo nire poesiak irakurri zitue-
nean, berak ere zakukada kendu zidan). 

5. “Harrigarria da –diozu- zenbat kostatzen zitzaion liburu batean argi-
taratzeko olerkiak aukeratu eta sailkatzea”. Harrigarri ez da. Gandiagaren
ELORRI, Joxe Azurmendik antolatu zuen; HIRU GIZON BAKARKA,
Mikel Lasak eta biok, nire anaia Josu Zabaletak ere ikusi bat eman zion, berak
argitu didanez; UDA BATEZ MADRILEN, Joanmari Lekuonak; Joxe
Azurmendiren HITZ BERDEAK, nire anaiak apailatu zuen, e.a. Garai har-
tan, nork daki, hori zatekeen biderik egokiena. Bagenuen, inolaz, liburua
gizarte rako den kontzientzia, eta liburua egile batek sinatzen badu ere, hobe
dela askoren eskutatik pasatua izatea, guztien ekarriek osatzen eta hobetzen
dutelako. Eta bestalde: Gandiagak erraztasun handia omen zuela olerkiak
idazteko ere… nik dakidanez, nahikoa kostata idazten zuen sarri. Eta zuzen-
du, atertu gabe zuzentzen zuen. Areago, lehenbiziko poemak idatzi zitue-
nean, euskal hiztegirik eskura ez zuenez, bere baitan bildu ohi zen, harik eta
behar zuen hitza aurkitu arte (hala aitortu zidan berak behin baino gehia-
goetan, eta grabaturik egon behar du horren lekukotzak Euskadi Irratiko
artxibategian).

6. Hartaz, ez da harritzeko baldin liburuko poesia bat edo beste nik
idatzia bada. Baina, bihoa berriro oharra: ez bedi inor hasi bila: hau Pellok
egina da, hau Gandiagak: Gandiagarik gabe, nik ez nuen deus idatziko. Beraz,
Pellorenik ez dago ezer liburu horretan. Sentiera eta hitzak eta joskera… dena
da Gandiaga, Pellorik gabe (Oteitzak eragin handiagoa du liburuan, nire
aldean).

7. Gerora, nik ere ospatu dut -ez Gandiagarekin, tamalez- Txakolinaren
ospakuntza. Ezin uka baduela erlijio kutsurik. Are, badela erlijiozko. Eta gel-
dialdietan, hitzen erritmoan, zurrutetan, komunio moduko bat sumatzen da.
Horrela ulertu behar dira bi kantak ere: “Matsaren orpotik dator” eta
“Txakolin, txakolin”. Ospakizunean atseden hartzeko dira batetik; elkartea,
euskaldunak kantuan elkartzeko, bestetik; eta txakolinaren eragina
areagotzeko hurrenik.

8. “Korupeko Salmoak”: atal honek badu bere historia Gandiagaren his-
torian. Alegia, fraileek koruan brebiarioa gazteleraz errezatzen zuten
bitartean, Bitoriano Gandiaga koru azpira joan ohi zela bere otoitzak egitera,
eta euskaraz egitera, noski. 

9. Artasoko Salmuekin gorabehera gehiago izan genituen: salmo bat falta
zitzaigun Artaso paganotik Arantzazu kristaura igarotzeko, erdian dagoen
amila gaindituz. Hark bat egin, nik onartu ez; nik beste bat egin, hark onartu
ez… horrela ibili ginen puska batean, harik eta berak bostgarrena asmatu zuen
arte. Orduan bakea! Ez baitzen Gandiaga berehala mantsotzen zen ireindue-
takoa. 

10. HIRU GIZON BAKARKA eta HIRU GIZONAK BAKARKA:
alde handia dago bien artean. Hiru gizon horiek Euskalerriaren historia eta
kezkak kontatzen, nekaldi bat ospatzen eta bilbatzen bezala (ez ahantzi,
Salbatore Mitxelena Arantzazuko frailea izan zela, eta haren iztala oso zabala
zela gure garaian oraindik) ari dira elkarrekin, baina bakoitza bereari eutsiz.

HIRU GIZONAK BAKARKA ari direnean, bakoitza bere bakardadea osa -
tuz ari dira.

11. Atalen izenei dagokienez, nire irudipenerako, Gandiagak eskuratu
zizkidanerako jarriak zeuden. Ez dira nik ipiniak, beraz. Esan dudan bezala,
nire hatzamarrak ospakizunetan nabarmentzen ditut gehienbat.

12. Liburua amaitu ondoren, argitaratu zen. Eta nik ez dut alerik izan,
Joseba Etxeberria adiskide eta fraile frantziskotar zintzoak bere alea eman
zidan arte. Lehen argitalpenekoa daukat soilik, eta ez daukat, hartaz, Joxe
Azurmendik argitalpen berrirako egin zion epilogoa, eta ezin juzka dezaket
nire adiskideak esana (adiskide dut Joxe, eta hark esana ondo egongo da segu-
ru). 

13. Azken oharra: Nik egina gaingiroki azaldu dut, gehiegizko zehazta-
sunik gabe, Hiru gizon bakarka Gandiagaren obra delako, guztiz berea, berak
sortua eta mamitua. Beraz, mekanografiatutik argitaratura, ez dago liburu
berririk: berbera da, zuzenketak zuzenketa. Eta egilea, egile bakarra,
Bitoriano Gandiaga, Orbelaungo semea da. Nik idatzi edo gaineratu nuena
Gandiagarena osatzeko idatzi nuen, hark baimena emanik ezezik eskakizuna
ere eginik. Berriro diot, halere: eskertzekoa dela, atzo bezala gaur ere, zure
lana aztertu eta zuzenduko dizun lagunik alboan izatea. Urguilu handiz esan
dezaket, harrokeriarik gabe ordea, ni tokatu nintzela Bitoriano Gandiagaren
lagun aukera horretan, ez haren ordezko. 

Pello Zabaleta
Cajar (Granada)

Mikel Lasa
i.ansorena k/ zª 1.esk.1 b-b
20018 Donostia

2006ko abenduak 21.

Adiskidea:

Nik ez nekien Gandiagak 1968ko Lekeitioko lehiaketara aurkeztu zue-
nik bere poema sorta delakoa. Hori jakinda orain oso ondo ulertzen dut zure
azterketaren nondik norakoa eta interesa. Hare gehiago harrigarria egiten zait
zein ondo asmatu duzun poema multzoak jasandako (zuk egoki diozunez)
metamorfosian aurkitutako bidekurutze bakoitzean egin izan behar dituzun
aukerak. Azterketa guzia oso argi emana dago, hainbeste zein orain arte ez
bainintzan jausi zer nolako balio erantsia artu zuen poema pilaketa hark egi-
lea eta bi laguntzaileon bakanketa eta birmoldaketari esker.

Telefonoz esanda bezala, soilketa itsu itsuan egin nuen aizkolariak ezpa-
la ebakitzean  duen begikolpe doi eta kupidagabez. Txakolinaren ospakuntza

1 eta 2 salbu, gainontzeko atalak nik moldatu nituen eta izendatu
Gandiagarekin batean.

Hori esan ondoren, aitortzen dut nire erakarpenaren balioaz edo
ezbalioaz ez naizela konziente izan eta egiletasuna Gandiagari dagokiola
ezpairik gabe. Nik ez nuke nahi inoren ahotik entzun behar izatea
Shakespeari arerio batek bota zion hura: “an upstart crow beautified with  our
feathers that with his tiger´s hart wrapped in a player´s hide”.

Bukatzeko, zure azterketa bere horretan eman behar duzu oso ondo bai-
tago.

Zorionak lanagatik eta berriari begira. Besarkada batez

Mikel

